
9.1  Sertifikatlashtirishda mahsulotni sinash  
9.2  Sertifikatlashtirish natijalarini rasmiylashtirish
9.3  Sertifikatlashtirilgan mahsulotlarni davlat ro’yxatiga olish

9.1. Sertifikatlashtirishda mahsulotni sinash.
Amaldagi hamma sertifikatlashtirish tartibida mahsulotning nazoratli sinovlarini o’tkazishga asoslangan, uning belgilangan me’yoriy hujjatlar talablariga muvofiqligi aniqlanadi. Tizim qoidalariga binoan sinovlarning korxonani o’zida mahsulotni tayyorlash jarayonida hamda iste’molchiga yuborishdan oldin o’tkaziladi. Bundan tashqari odatda sertifikatlashtirish doirasida sertifikatlashtirilgan mahsulotning sifatini barqarorligi uchun nazoratli tekshiruvni vaqti-vaqti bilan o’tkaziladi. 
Sertifikatlashtirish uchun o’tkaziladigan sinovlar tartibi (9.1.1-rasm), ba’zan uni sertifikatlashtirish sinovlari ham deb atalib, amaliy har qanday sinovlarga xos bo’lgan, mahsulotning sanoatda, ishlab chiqarishda ko’p yillar ichida shakllangan umumiy qoidalariga bo’ysunadi. Lekin sertifikatlashtirish sinovlarini tashkil qilish va o’tkazish uslubiyati o’ziga xos hususiyatlariga ega. 
Har bir sinov va uning natijalari uchinchi tomon tarafidan sertifikatlashtirish uchun ishlatilishi ko’zda tutilib, faqat sertifikatlashtirish idorasi tomonidan mahsulotning sinovlarini o’tkazish uchun xuquqli akkreditlangan sinov laboratoriyalarida yoki uning tashkilotlarida o’tkaziladi. 
Sinovlarni o’tkazish va uni tartibi xalkaro yoki milliy sertifikatlashtirish tizimlarining qoidalarida to’lik va aniq qilib belgilangan. 
Sertifikatlashtirish tartibiga qarab, ushbu mahsulotning bir turdagi nusxasi, to’dadan tanlanmasi yoki mahsulotning nusxasi sinovlardan o’tishi mumkin. Mahsulotning tavsiflari va parametrlari, ularga bo’lgan talablar me’yoriy hujjatlarda berilgan bo’ladi. SHuning uchun ularni aniq va ishonchlilik bilan sinovlar va o’lchashlar natijasida aniqlash imkonini beradi. 


9.2. Sertifikatlashtirish natijalarini rasmiylashtirish.
Mahsulot yoki buyum ma’lum tekshiruvdan o’tganligini, tekshiruvning xaqqoniyligini yoki sertifikatlashtirish idorasi tomonidan tekshirilganligini isbotlaydigan dalil - tamg’a, etiketka, sertifikat, ilova qilib yuboriladigan ro’yxat, sertifikatlashtirilgan mahsulotlar ro’yxati yoki korxona tayyorlovchilarning ro’yxati hisoblanadi. 
Muvofiqlik sertifikatini sertifikatlashtirish idorasi yoki uning nomidan akkreditlangan idora tomonidan berilishi mumkin. ISO ta’rifiga binoan:
Muvofiqlik sertifikati - "Tegishlicha belgilangan mahsulot, jarayon yoki xizmatlarning ma’lum standartga yoki boshqa me’yoriy hujjatga mos kelishiga ishontiradigan va sertifikatlashtirish tizimi qoidalari asosida tashkil etilgan hujjat"dir. 
Sinashga buyurtma
Sertifikatlashtirish idorasidan
Mahsulot ishlab chiqaruvchi yoki sotuvchidan
Namunalarni boshqarish
Mahsulot namunasini olish vasitasi va usullarini tanlash
Sinashgacha identifikatsiyalash va tamgʼalash
Tashish va saqlash
Sinashga tayyorlash
Buyurtmachi talablarini tahlil qilish
Sinash va vositasi va usullariini tanlash
Sinash vositasi va olinayotgan namunani tayyorlash
Sinash sharoitlarini tekshirish
Sinash
Sinash sharoiti va natijalarini tekshirish hamda roʼyxatga olish
Namunalarni boshqarish
Sinishdan soʼng tamgʼalash va identifikatsiyalash
Namunani utillashtirish va saqlash.
Sinov bayonnomasini  rasmiylashtirish 
9.1.1-rasm. Laboratoriyada sertifikatlashtirish sinov jarayonlarining tuzilishi
 

	
























Muvofiqlik belgisi deganda ushbu mahsulot, jarayon yoki xizmat ma’lum standartga yoki boshqa me’yoriy hujjatga mos kelishini kafolatlovchi sertifikatlashtirish tizimi qoidalari asosida berilgan yoki ishlatiladigan va ma’lum tartibda himoya qilinadigan belgi tushuniladi. 
Muvofiqlik belgisini faqat mahsulotning hamma tavsiflarini belgilangan standart bo’yicha qamrab olgan bo’lgan hollardagina ishlatish tavsiya etiladi. 
Sertifikatni, ham mahsulot standartlarining to’liq texnikaviy talablariga, ham alohida talablarni belgilovchi standartlar asosida berilishi mumkin. 
Sertifikat berish tartibi va (yoki) muvofiqlik belgisini qo’yish, hamda uni amalda to’xtatish yoki bekor qilish, standart shakli va muvofiqlik belgisining ramzi, sertifikatlashtiriluvchi hujjatlarda belgilanadi va mahsulotning ushbu turini sertifikatlashtirish qoidasida ko’rsatiladi. 
Sertifikatda qayd etiladigan ma’lumotlar quyidagilardan iborat:
- sertifikatlashtirish idorasining nomi va manzili;
- tayyorlovchining nomi va manzili;
- mahsulotni va uning to’dasini belgilanishi, seriya raqami, sertifikatlashtirishga tegishli bo’lgan model yoki mahsulot turi;
- tegishli standartga havola;
- vakil-shaxsning imzosi va vazifasi. 
 	Quyidagi keltirilgan hollarda sertifikat bekor qilinishi mumkin:
	- agar mahsulot (buyum, mol) ning tarkibiga yoki uni ishlab chiqarish texnologiyasiga o’zgartirishlar kiritilsa, bu esa o’z navbatida sertifikatlashtirish bo’yicha qilinayotgan tekshiruvda uning tavsiflariga o’zgarishlar olib kelsa, hamda shu mahsulot namunalarining sinovlari qo’shimcha bayonnomadagi standart talablariga mosligi tasdiqlanmasa;
- ishlab chiqarish texnologiyasining buzilishi va korxona-tayyorlovchi mahsulotining sifati pasaysa yoki material bilan ta’minlovchi tomonidan komplektlash detallari, yig’ish qismi tegishli standartlar talablarini buzilishiga olib kelsa. 
Sertifikatlashtirish natijalarini, Tizim idorasi tomonidan sertifikatlashtirish ishlari to’g’risidagi ma’lumotlarni har doim chop etilishi lozim. Bu ma’lumotlar quyidagilarni o’z ichiga oladi:
- sertifikatlashtirilgan mahsulot ro’yxati;
- akkreditlangan sinov tashkilotlarining ro’yxati;
- attestatlangan korxonalardagi sertifikatlashtirilgan mahsulot ro’yxati;
- sertifikatlashtirish hujjatlarining ro’yxati. 
Bu ro’yxatlarni sertifikatlashtirish milliy idorasi bo’yicha qilinadigan ishlarda qatnashuvchi vazirliklarga yuboriladi. 

9.3. Sertifikatlashtirilgan mahsulotlarni davlat ro’yxatiga olish.
Iste’molchilarni muayyan mahsulot sertifikatlashtirilganli to’g’risida, uni ishlatilishida sertifikat yoki uning nushasi hamda muvofiqlik belgisi bilan xabardor qilishni amalga oshiriladi.

XX. XXX. XX. XXX. XXXXX
              
                                                  Ro’yxatga olingan ob’ektni tartib raqami

                                       
                                    Akkreditlashtirish idorasi yoki sertifikatlashtirish idorasi kodi


                            Ro’yxatga olingan ob’ekt kodi

                     Muvofiqlikni baholash tizimini harfli belgilanishi
        
             O’zbekiston Respublikasiining belgisi 

9.3.1-rasm. Davlat reestrida ro’yxatga olish raqamining umumiy tuzilishi.

Muvofiqlik sertifikati – bu kerakli ishonchlilik bilan mahsulot yoki xizmat, identifikatsiyalangan shaklda muayyan standart yoki boshqa me’yoriy hujjatlarga muvofiqligini bildirishini, ta’minlovchi sertifikatlashtirish milliy tizimi qoidalari bo’yicha berilgan hujjat. Sertifikat standartning barcha talablariga, hamda alohida bo’limi yoki hujjatning o’zida aniq bayon qilingan mahsulotning muayyan tavsifiga, aloqador bo’lishi mumkin. Sertifikatda taqdim qilanayotgan ma’lumot, sinov, ishlab chiqarishni baholash va boshqa tekshiruv natijalari bilan uni solishtirish imkoniyatini ta’minlab, u nima asosida berilganligini mu’lum qiladi.
Har bir sertifikat davlat reestrida rasmiy ro’yxatga olinishi shart. Sertifikatlashtirish bo’yicha idora dastlabki ro’yxatga olinishini individual indentifikatsion raqami bo’lmish va qat’iy hisobot hujjatlari bo’lib hisoblangan, sertifikat blankasini to’ldirish vaqtida o’tkazadi. Sertifikatlarni yakuniy ro’yxatga olishni, sertifikatlashtirish bo’yicha idora kundalik taqdim qilayotgan hujjatlar asosida sertifikatlashtirish milliy idorasi o’tkazadi.  Sertifikatda davlat reestri bo’yicha tarkib topgan ro’yxat raqami sertifikatlashtirish bo’yicha idora va arizachi haqidagi qo’shimcha ma’lumotlarni beradi. Ob’ektlarni baholash va muvofiqlikni tasdiqlashni ro’yxatga olish umumiy tartibi O‘z RH 51-021:2004 da belgilangan. Davlat reestri bo’yicha baholangan ob’ektlarni ro’yxat raqami tuzilmasi 9.3.1-rasmda keltirilgan.
Shuningdek, ob’ektlarni ro’yxatga olish kodlari ro’yxati O‘z RH 51-021:2004 belgilangan va u 9.3.1-jadvalda keltirilgan.
Muvofiqlik sertifikatlarining ro’yxat raqamidan sertifikatlashtirish bo’yicha idora kodi sifatida, sertifikatlashtirishni o’tkazgan, sertifikatlashtirish bo’yicha idoraning akkreditlash haqidagi shahodatnoma tartib raqami qo’llaniladi.
Milliy akkreditlashtirish bo’yicha idora kodida MAI davlat tilida akkreditlashtirish milliy idora bosh harflari bo’yicha belgisi mavjud.
Shunga o’xshash sertifikatlashtirish bo’yicha milliy idora SMI, milliy sertifikatlashtirish tizimi SMT, akkreditlashtirish milliy tizimi AMT belgilanadi.

Ob’yektlarni ro’yxatga olish kodlari ro’yxati
9.3.1-jadval
	№
	Ro’yxatga olinadigan ob’yektni nomlanishi
	Kod

	1
	Mahsulotlarga sertifikat
	01

	2
	Xizmatlarga sertifikat
	02

	3
	Xorijiy sertifikatlar
	03

	4
	Menejment tizimiga sertifikat
	04

	5
	Menejment tizimlarini sertifikatlashtirish idoralarining akkreditlanganligi to’g’risidagi guvohnoma
	05

	6
	Mahsulotlarni sertifikatlashtirish idoralarining akkreditlanganligi to’g’risidagi guvohnoma
	06

	7
	Laboratoriyalarni (markaz) akkreditlanganligi to’g’risidagi guvohnoma
	07

	8
	Sifat bo’yicha eksperta-auditorlarni attestatlash
	08

	9
	Transport vositalarining turini maqullash 
	09

	10
	Xorijiy davlatlardi attestanlangan sifat bo’yicha ekspert-auditorlarning attestati
	10

	11
	Nazorat (inspektsiya) idoralarini akkreditlanganligi to’g’risida guvohnoma
	11

	12
	Bir turdagi mahsulotlarni sertifikatlashtirish tizimini ro’yxatga olish guvohnomasi
	12

	13
	Xodimlarning layoqatliligi sertifikati
	13

	14
	Muvofiqlik to’g’risidagi deklaratsiya
	14

	15
	Ekspert-metrologlar attestati
	15

	16
	Putur yetkazmasdan nazorat sohasidagi xodimlarning layoqatliligi sertifikati
	16


Quyida sertifikatlashtirilgan mahsulotlar, sifat tizimi va xizmatlarga sertifikatlarni ro’yxatga olingan raqamlari hamda akkreditatsiya guvohnomalar ro’yxat raqamlariga misollar keltirilgan.
UZ. SMT. 01. 129. 00022	(sertifikatlashtirish idorasi mahsulotga bergan muvofiqlik sertifikati ro’yxat raqami)
UZ. SMT. 04. 001. 00011	(sertifikatlashtirish idorasi menejment tizimiga bergan muvofiqlik sertifikati ro’yxat raqami)
UZ. SMT. 02. SMI. 00011	(Sertifikatlashtirish milliy idorasi xizmatga bergan muvofiqlik sertifikati ro’yxat raqami)
UZ. AMT. 07. MAI. 043 	(Akkreditlashtirish milliy idorasi laboratoriyani, akkreditlashtirish haqidagi bergan guvohnomani ro’yxat raqami).
Sertifikatlashtirish idoralari berilgan, bekor qilingan sertifikatlar hisobi to’g’risida va sertifikatlashtirish faoliyati haqidagi, ma’lumotlarni Sertifikatlishitrish milliy idorasiga taqdim qiladi. Ular o’zining faoliyati va berilgan sertifikatlar haqida qiziquvchi tashkilotlarni xabardor qilishi mumkin. 
Har bir ob’ektni ro’yxatga olish vaqtida 9.3.2 - jadvalda keltirilgan ma’lumot kartasini to’ldirish tavsiya etiladi.

Ro’yxatga olingan ob’ektlar to’g’risida ma’lumotlarni qayd qilish kartochkasida yozish misoli misoli
9.3.2 - jadval
	№
	Yozuvlarning nomlanishi
	Misol

	1
	Davlat reestri bo’yicha ro’yxatga olish raqami
	UZ.AMT.06.MAI.055

	2
	Blankani qayd qilish raqami
	— 

	3
	Ro’yxatga olingan sanasi
	21.11.2020

	4
	Amal qilish muddati
	3 yil

	5
	Tashkilotning nomlanishi (to’liq)
	«Uzbek quality center» Sertifikatlashtirish idorasi o’zbekiston-amerika qo’shma korxonasi 

	6
	Tashkilotning nomlanishi (qisqacha)
	«Uzbek quality center» SI

	7
	Mahkamaga qarashliligi (mavjud bo’lganda)
	–

	8
	Manzil
	Andijon viloyati, Boburshox ko’chasi ko’chasi, 26

	9
	Telefon
	100-01-01

	10
	Elektron manzil
	uqs@yandex.ru

	11
	Rahbar F.I.SH. (arizachi)
	Aliev Sh.Sh.

	12
	Ob’ektning nomlanishi (SI, SL, menejment tizimi, xodim, mahsulot, ...)
	Sertifikatlashtirish bo’yicha idora

	13
	Qo’llanish sohasi/akkreditatsiya
	mashinasozlik, elektronika va qurilish mahsulotlari

	14
	Sertifikatlash/akkreditlash o’tkazishda, me’yoriy hujjatlarga muvofiqligi to’g’risida ma’lumot 
	O‘z DSt 5.2

	15
	IN o’tkazishning davriyligi
	12 oyda 1 marta

	16
	Akkreditlashtirish (sertifikatlashtirish) idorasining qarori sanasi
	17.07.2000 yildagi akkreditlash to’g’risida qaror.

	17
	Akkreditlash, sertifikat to’g’risidagi guvohnomani tasdiqlash, faoliyatni to’xtatish yoki bekor qilish haqida ma’lumotlar
	Akkreditatsiya Kengashi nazorat dalolatnomasiga asosan 20.07.2006 yildagi № 35 qarori bilan tasdiqlagan 

	18
	Davlat reestridan chiqarish
	



O’zstandart Agentligi sertifikatlashtirilgan mahsulotlarni reestrini boshqa ob’ektlarni ro’yxatga olish, bekor qilingan sertifikatlar to’g’risida ma’lumotlar bo’yicha umumiy ro’yxatga olishni ishlarini olib boradi. Masalan, akkreditlangan sertifikatlashtirish idoralar va laboratoriyalar sifat bo’yicha ekspert-auditorlarni attestatlanganligi O’zstandart Agentligining rasmiy saytida chop etiladi.
Arizachi mahsulotini reklama qilishda, mavjud muvofiqlik sertifikati va muvofiqlik belgisini, hamda sertifikatlashtirilgan sifat menejmenti tizimini yoki ishlab chiqarishni reklama qilish huquqiga ega. 
Majburiy sertifikatlashtirishda turgan mahsulotni, lekin, u muvofiqlik sertifikatiga ega bo’lmasa, reklama qilish qat’iyan taqiqlanadi.

